
সম্পাদনা
				
		




				

			

			
				এই পৃষ্ঠাটোৰ বৈধকৰণ হৈছে

অন্নপূৰ্ণা স্তোত্ৰ।








আনন্দকাৰিণী  অভয়দায়িনী
 সৌন্দৰ্য্য ৰত্নৰ খনি;

পাপবিনাশিনী  পতিতপাৱনী
 কাশীৰাজ ৰাজৰাণী।

দিয়া সজ জ্ঞান  কৰা পৰিত্ৰাণ
 দাসত্ত্ব কৰা মোচন;

দোষ পৰিহৰি  অন্নপূৰ্ণেশ্বৰী
 স্বৰাজ কৰাহে দান॥

সুবৰ্ণভূষণ বিচিত্ৰবসন
 ৰত্নে দীপ্তি কৰে কেশ;

অগুৰু-চন্দন দিব্যানুলেপন
 ভুবনমোহিনী বেশ।

দিয়া সজ জ্ঞান  কৰা পৰিত্ৰাণ
 দাসত্ব কৰা মোচন;

দোষ পৰিহৰি  অন্নপূৰ্ণেশ্বৰী
 স্বৰাজ কৰাহে দান॥

যোগানন্দকৰ ৰিপুক্ষয়কৰ
 ধৰ্ম্মক প্ৰচাৰ কৰা;

বাঞ্ছাপ্ৰদায়িনী ঐশ্বৰ্য্যশালিনী
 দুখশোক তুমি হৰা।

	        এই পৃষ্ঠাটো আন ভাষাত উপলব্ধ নহয়।

